
Ота-оналар ва устозларга

Фарзандимиз ёшлигидан бошлаб эътикодли, билимли, одобли, ва гайрат-шижоатли бўлиб ўсиши учун унга кандай тарбия бермогимиз керак? Болага гўдаклик чогида нималарни ўргатиш лозим? Бунинг учун кайси адабиётларга мурожаат килсак бўлади? Табиийки, бу саволларнинг жавоби жуда хам ўнгай эмас. Болажонларнинг исломий  кутубхонаси хали анча кашшок. Кўлингиздаги китобча шу муаммони хал килиш йўлидаги кичик бир кадамдир. Китобчада катталар учун хам мухим саналадиган маълумотлар ёш боланинг онгига мос равишда, содда усул билан болалар тилида хикоя килинади. 

Боламизнинг тарбияси мукаммал бўлишига эришиш максадида унга ёшлигидан бошлаб хар сохадан шингил-шингил маълумотлар бериб боришимиз жуда фойдалидир. Болани хар бир нарса ва вокеадан ибрат олишга, тўгри хулоса чикаришга ўргатишимиз зарур. Бу ўринда тарихий мисолларга мурожаат килишнинг ахамияти катта. Ушбу китобчанинг услуби мана шу йўналишдадир. Унда оламнинг яралиши хакида кискача тушунча берилади. Аллох, дин, пайгамбарлар ва хоказо бошка мавзулар навбат билан бирма-бир зикр килинади. Дарс давомида керакли хулосалар чикариб борилади. Булар боланинг ёшлик чогида билиб олиши зарур бўлган бирламчи маълумотлардир. Зеро, бу билимлар боланинг рухиятига таъсир килади, уни покиза хаёт кечиришга ўргатади. 

Кўпинча боланинг одобсиз ёки безори бўлиб колиши, ота-онасининг гапига кулок солмай ўсиши, ўсмир бўла туриб хам ибодатга астойдил киришиб кетолмаслиги унга Аллох, фаришталар, дин,  пайгамбарлар, Киёмат, жаннат, дўзах ва хисоб-китоб хакида унинг ёшига мос равишда тушунтирилмаганидан хам  келиб чикади. Агар бола билан бу мавзуларда чиройли ва мунтазам сухбатлар ўтказиб турилса, унинг хулки одобида, илм ва ибодатга кизикишида албатта ижобий ўзгаришлар пайдо бўлади, иншоаллох.

Ота-оналар ва устозлар хар куни ёки кун ора бу китобдан биттадан дарсни боланинг ўзига овозини чикартириб ўкитадилар. Зарур бўлса, ўзлари ўкиб берадилар. Кейин ундаги мавзуни эхтиёжга караб кенгайтириб тушунтирадилар. Ундан сўнг боладан тушунган нарсасини гапириб беришни сўрайдилар. Хар бир дарс сўнгида берилган коидани ўкувчининг  кобилиятига караб, ёд олишни тавсия этадилар. Ўтилган дарсни мустакил ўкиб тайёрлашни топширадилар. Эртаси куни боладан кечаги дарс ва унинг сўнггидаги коидани сўрайдилар.

Рисолада иймон ва Ислом рукнлари баён килинмаган. Улар алохида китобларнинг мавзусидир. Ушбу китобчанинг вазифаси - болага Ислом дини хакида бирламчи тушунча беришдан иборат. 

Рисолани тайёрлашда мўътамад манбалардан, жумладан, Имом Исбахонийнинг «Сифатул-жанна» ва Имом Байхакийнинг «Исботу азобил-кабр» китобларидан фойдаланилди.  

1 дарс

БУ ДУНЁНИ КИМ ЯРАТГАН?..

Ассалому алайкум, хурматли болалар! Биз сизлар билан бу китобчада хар бир мусулмон бола ва мусулмон кизча билиши керак бўлган Ислом дарсларини ўрганамиз. Кадимда бўлган вокеалар хакида сухбатлар киламиз. Улардан ибрат оламиз. Дарсларимиз давомида эътикод ва одобимиз чиройли бўлиб боради.

Болалар, келинглар, биз аввало бу дунёни ким яратган, деган саволга жавоб топайлик. Шунда одамлар кандай пайдо бўлганини хам билиб оламиз. Бунинг учун сизлар атроф-табиатга бир каранглар-чи. Нималарни кўраяпсизлар? Дарахтлар, ўсимликлар, ер, осмон, куёш ва хоказо. Тўгрими? Кани, энди айтинглар-чи, мана шу нарсаларни ким яратган?... 

– АЛЛОХ ТАОЛО!

– Тўппа-тўгри! Буларнинг хаммасини Аллох Таоло яратган. Сиз билан бизни хам У пайдо килган. Аммо Аллох бу дунёни, одамларни кандай килиб яратган, биласизларми? Мана, эшитинглар бўлмаса.

Илгари осмон хам, ер хам, одамлар хам бўлмаган эди. Дарахтлар, ўсимликлар, хайвонлар хам йўк эди. Ёлгиз Аллохнинг Ўзи бор эди, холос. Аллох бу дунёни яратишни хохлади. Шунда У энг аввал Аршни, кейин Каламни яратди. Нурдан фаришталарни пайдо килди. Кейин сувни, сўнг ер билан осмонни яратди. Ундан кейин ерда денгиз-океанларни, тоглар ва дарёларни, хамда ўсимликлар ва хайвонларни пайдо килди. Оловдан Иблисни яратди. (Иблис-Шайтон). Аллох хамма нарсани яратиб бўлгандан сўнг куни ОДАМ отамизни яратди. У Одам отамизни лойдан яратиб жон киргизди. Кейин Хавво онамизни пайдо килди.

Аллох Одам Ато ва Момо Хаввони жаннатга киритиб кўйди. Жаннат жуда хам катта ва чиройли жой эди. Одам Ато билан Момо Хавво жаннатда сайр-томоша килиб, рохат-фарогатда яшай бошладилар. Аллох уларга: «Бу ерда хохлаган ерингиздаги неъматлардан бемалол еяверинглар», - деди. Кейин жаннатдаги битта дарахтни кўрсатиб: «Мана бу дарахтга якинлашманглар!» – деди. У дарахтнинг мевасини ейишдан кайтарди. Аммо бир куни Иблис Одам Ато ва Момо Хаввони алдаб, ўша дарахтнинг мевасидан едириб кўйди. Чунки Шайтон уларга душман эди. Одам отамиз ва Хавво онамиз Шайтоннинг сўзига кириб, Аллохга гунохкор бўлиб колдилар. Шундан кейин Аллох уларни жаннатдан чикариб юборди. Фаришталар Одам Ато ва Момо Хаввони Аллохнинг буйруги билан ерга олиб келдилар. Одам ва Хавво ўзларининг килган гунохларига йиглаб тавба килишди. Аллох уларга мехрибон эди. Уларнинг гунохларини кечирди. Тавбаларини кабул килди.

Аллох ерга Одам отамиз ва Хавво онамиз билан бирга Шайтонни хам юборди. Аммо энди Одам Ато ва Момо Хавво Шайтоннинг сўзига кирмасдан Аллохнинг айтганини килиб хаёт кечира бошлашди. Аллохга чиройли ибодатлар килиб юришди. Аллох у икковларига кўпгина ўгил-кизлар берди. Одам Атонинг исмлари Одам бўлгани учун у кишининг болаларини, «Одам болалари», деб аталди. Кейин эса болаларни оталарининг номи билан «одамлар», деб айтила бошланди. Шундай килиб бизнинг хам номимиз «одам» бўлди.

1 – коида. Бу дунёни ва унинг ичидаги хамма нарсани Аллох Таоло яратган. Бизни хам У яратган. Бу дунёдаги хамма нарса Уники.

Саволлар:

1. Бу дунёни ким яратган? Кандай килиб?

2. Одамлар кандай килиб ерга келиб колдилар?

2 дарс

АЛЛОХ ТАОЛО КИМ?

АЛЛОХ ТАОЛО бизнинг Раббимиздир. РАББ яратувчи, тарбия килувчи, эга, дегани. Аллох бутун оламни яратган. У хамма нарсани парвариш килади, бокади, ўстиради. У оламнинг эгасидир. Аллохни хеч ким яратмаган. Унинг Ўзи аввалдан бор эди. Биз Аллохни Унинг исмлари, сифатлари оркали таниймиз ва Унга иймон келтирамиз. Унинг 99 та исм ва сифати бор.  
Аллох яккадир. Унинг хеч бир шериги, ёрдамчиси йўк. У ёрдамчига хам, бошка нарсаларга хам мухтож эмас. У хеч кимдан тугилмаган. Ўзи хам хеч кимни тугмаган. Унинг ота-онаси, аёли, ўгли, кизи йўк. Унга тенг келадиган хеч ким йўк. У хеч нарсага ўхшамайди.  

Аллох - доимо тирик. У хеч качон ўлмайди ва ухламайди. Ундан бошка хамма нарса ўлади. Аллох нимани хохласа тирилтиради, нимани хохласа ўлдиради. Одамлар, жинлар, хайвонлар, кушлар, баликлар, хашаротлар Аллохнинг махлукотларидир. Махлукот яратилган нарсалар, дегани. Махлукотлар бор бўлиш учун Аллохга мухтож бўладилар. Уларга Аллох жисм, жон, хаво, сув ва овкат беради. 

Аллох - одамларга мехрибон. У ердаги барча нарсани одамзодга хизмат килсин, деб яратган. У шамол ва булутларни юборади. Ёмгир-корларни ёгдиради. Океан-денгизларни сув билан тўлгизади. Дарёларни окизади. Дарахтларни ўстиради. Одамларга нон бўлсин, деб бугдойларни етиштиради. Яна У меваларни пиширади. Гулларни очилтиради. Бизга овкат бўлиши учун халол хайвонларни яратади. Ердан фойдали конларни чикариб беради. Касалларга шифо беради. Биз Уни яхши кўрамиз.
Аллох хаммадан кучли. Ер, осмон ва уларнинг ўртасидаги хамма нарсалар Аллохга бўйсунади. Куёш, ой ва юлдузлар Аллох кўрсатган йўлдан четга чикмайдилар. Бир-бирлари билан тўкнашиб кетмайдилар. Баъзан тепамизда момакалдирок гумбурлайди. Чакмок чакади. Осмондан олов келиб ерга урилади. Дарахтлар, уйлар ёниб кетади. Баъзан каттик ер кимирлайди. Иморатлар йикилади. Одамлар уйларнинг тагида колиб кетадилар. Баъзи ерларга сел келиб, хамма нарсани сув окизиб кетади. Буларнинг хаммасини ким килади?.. Аллох! Биз Аллохдан кўркамиз. 

Аллох хамма нарсани эшитувчи, кўрувчи, билувчидир. Аллох ернинг устида, остида ва осмонда бўлаётган ишларнинг хаммасини кўриб, билиб туради. Шивирлаб гаплашилган гапларни хам эшитади. Коп-коронгида турган нарсаларни хам, хеч кимнинг кўзига кўринмайдиган зарраларни хам кўради. У одамларнинг дилларидан ўтган фикрларини хам билиб туради.  
Аллохдан бошка биронта худо йўк. Худо, деб унга ибодат килинадиган Зотни айтилади. Ибодат, деганда намоз ўкиш, рўза тутиш каби ишлар тушунилади. Одамлар Аллохни танишлари, Ундан кўркишлари, Унга ибодат килишлари керак. Гунох ишлардан тўхташлари шарт. Шунда Аллох уларни балолардан асрайди. Агар одамлар Аллохнинг айтганини килмасалар, У офат юборади. Ёмонларни халок килади. Баъзан ёмонларга кўшиб яхшиларга хам бало юборади. Шунинг учун яхши одамлар ўзларидан бошкаларни хам Аллохнинг йўлига чакирадилар, ёмон йўлдан кайтарадилар. 

2 – коида. Аллох - хаммамизнинг Раббимиз. Дунёдаги хамма ишларни У бошкаради. Аллох якаю ягонадир. Ундан бошка хеч бир худо йўк. Биз Аллохга ишонамиз ва ибодат киламиз.  

Саволлар:

1. Аллох кандай зот?

2. Аллохни нима учун танишимиз керак?

3 дарс

ДИН НИМА ДЕГАНИ?

Болалар, энди бу дарсимизда «Дин нима?»  деган саволга жавоб берамиз.

Одам Ато ва Момо Хавво жаннатдан чикарилиб, ерда хаёт кечира бошладилар. Аммо улар хали кўп нарсаларни билмас эдилар. Ер юзида нима ишларни килиш фойдали? Нималарни килиш зарарли? Кайси ишни килса савобу кайси ишни килса гунох бўлади? Буни уларга кимдир ўргатиши керак эди. Шунинг учун Аллох Таоло ерга ЖАБРОИЛ, деган фариштани юборди.  Аллох ушбу фариштага фойдали насихатларни бериб, буларни Одам Атога ўргатишни буюрди. Жаброил алайхиссалом етти кават осмоннинг устидан учи-и-б, ерга тушиб келдилар. Аллох берган илм ва насихатларни Одам Атога ўргатдилар ва шуларга амал килишни буюрдилар. Одам отамиз Аллохдан олган илмларга Момо Хавво билан бирга амал килдилар. Бу илмларни ўз болаларига хам ўргатдилар.

Аллох осмондан юборган хабар, илм, буйрук ва насихатларни ДИН, деб аталади. Динга кандай амал килишни пайгамбар кўрсатиб беради. Аклли кишилар албатта динга кирадилар. Аллохга иймон келтириб, Унга ибодат киладилар. ИБОДАТ Аллохга бандалик, куллик килиш, дегани. Намоз ўкиш, рўза тутиш, дуо килиш, Аллох учун курбонлик килиш, Куръон тиловат килиш, илм ўкиш, одамларни Аллохнинг йўлига чакириш ибодатдир. Инсон ибодат килганда ўзини йўкдан бор килган Аллохга ташаккур билдирган, Унинг мукофотларидан умид килган бўлади. Банда ибодат килаётган вактда Аллохни яхши кўрган холда Унинг дунё ва Охиратдаги азобидан кўркиб туриши керак. 

Динга кирган одамни МЎМИН, МУСУЛМОН, деб айтилади. Мўмин-мусулмонлар Аллохга ибодат килиш билан бирга хамма одамга яхшилик киладилар. Кийналганларга ёрдам берадилар. Мўминларнинг уйларида нур, барака бўлади. Аллох уларни бало-офатлардан саклайди. Киёматда эса жаннатга киритади.

Ёмон одамлар динга киришга унамайдилар. Аллохнинг динига кирмаган одамни КОФИР, деб айтилади. Баъзи одамлар Аллохдан бошка нарсаларга ибодат киладилар. Аллохдан бошкага ибодат килишни ШИРК, дейилади. Ширк ишини киладиган одамни МУШРИК, деб айтилади. Мушриклар ўз кўллари билан ясаб олган ёлгон худоларга ибодат киладилар. Улар шайтоннинг йўлига кириб кетадилар. Кофир ва мушриклар дунёда гунох ишларни киладилар. Харом нарсаларни ейдилар. Бундай одамлар ўзларининг ёмонликлари сабабли хар хил касалликларга дучор бўладилар. Уруш, ер кимирлаш, сув тошкини каби балоларга учрайдилар. Охиратда эса дўзах оловига улоктириладилар.

Баъзи одамлар Аллох юбормаган ва пайгамбар айтмаган ишларни динга киритиб, мана шу хам диндан, деб айтадилар. Диндан бўлмаган бундай ишларни БИДЪАТ, дейилади. Бидъатни Аллох хам, пайгамбар хам, мусулмонлар хам ёмон кўришади. Бидъат ишни Аллох кабул килмайди.

3 – коида. Аллох Таоло осмондан юборган насихат ва буйрукларни дин, деб аталади. Одамлар ўйлаб топган ёлгон динни эса ширк, дейилади. Дин одамлар учун жуда хам фойдалидир. Ширк одамларга факат зарар келтиради.

Саволлар:

1. Дин нима дегани? Ибодат, деб нимага айтилади? Аллох нима учун динни юборди?

2. Мўмин ва мусулмон, деб кимга айтилади? Кофир, мушрик, ширк, бидъат нима дегани?

4 дарс

ПАЙГАМБАР КИМ?

Биз яхши биламизки, Аллох одамларга тўгри йўлни кўрсатиш учун уларга дин юборган. Бунинг учун Аллох одамларнинг ичларидан энг аклли ва энг яхши кишини танлаб олган. Кейин унинг олдига Жаброил фариштани юборган. Жаброил алайхиссалом у одамга Аллох юборган хабарни олиб келган. Жаброил фаришта Аллохдан унга хабар олиб келадиган инсонни ПАЙГАМБАР, деб аталади. Аллох пайгамбарга осмондан юборадиган хабарни ВАХЙ, деб аталади.  

Аллох баъзи пайгамбарга факат ўзи амал килиши учун вахй, дин юборган. Бундай пайгамбарни НАБИЙ, дейилади. Аллох баъзи пайгамбарга ўзидан бошка одамларни хам динга давъат килишни буюрган. Бундай пайгамбарни РАСУЛ, дейилади. Расул элчи дегани. 

Расуллар ўз замонларидаги инсонларга: «Мен сизларга Аллох томонидан элчи килиб юборилдим»,- деганлар. Сўнг уларни Аллохга иймон келтиришга ва Унга ибодат килишга чакирганлар. Аммо кўп одамлар бу гапга ишонишмаган. Шунда Аллох Таоло пайгамбарларга турли мўъжизалар берган. Мўъжиза одамларнинг кўлидан келмайдиган кийин ишларни килиш, дегани. Пайгамбарлар мўъжизалар кўрсатиб, ўзларининг Аллох томонидан юборилган хакикий элчилар эканликларини исботлашган. Шундан кейин кўпгина одамлар уларга ишонишган ва иймон келтиришган. Ўликларни тирилтириш, осмондан ноз-неъматлар тушириш, дарахтлар ва хайвонлар билан гаплашиш каби ишларни мўъжиза, деб аталади.

Одам Ато энг яхши инсон бўлганлари учун Аллох у кишини ердаги энг биринчи набий-пайгамбар килди. У киши Аллох юборган динга Момо Хавво билан бирга амал килдилар. Динни болаларига ўргатдилар.

Одам отамиз вафот этганларидан кейин у кишининг фарзандлари жуда кўпайиб кетишди. Улар ер юзининг хар хил тарафларига таркаб кетиб хаёт кечира бошладилар. Одамлар турли-туман халкларга бўлиниб кетдилар. Аллох хар бир кавм ва халкнинг ичидан унинг ўзига алохида пайгамбарлар чикарди. Кадимда Нух, Худ, Солих, Иброхим, Лут, Мусо, Исо каби пайгамбарлар одамларни динга даъват килиб ўтишди. Айтишларича, кадимда ўтган набий ва расулларнинг сонлари бир юз йигирма тўрт минг бўлган. Аллох у пайгамбарларга хам Жаброил фаришта оркали вахй юбориб, ваъз-насихатлар килди. Динларини янгилаб турди. Баъзи пайгамбарларга осмондан насихатлар ёзилган сахифалар туширди. Баъзиларига мукаддас китоблар юборди. Одамлар расулларга бўйсуниб яшаган пайтларида жуда хам яхши ва ширин хаёт кечирдилар. Пайгамбарга итоат килмаганларни Аллох офатлар юбориб халок килди.

Пайгамбарлар дунёдаги энг одобли ва энг рахмдил кишилардир. Улар одамларга факат яхшилик килишади. Хеч кимдан пул, мол-дунё сўрамасдан Аллохнинг динини ўргатишади. Шунинг учун пайгамбарлар Аллох энг яхши кўрадиган инсонлар бўладилар. Кимки пайгамбарнинг айтганини килса, Аллох ўша одамни хам яхши кўради.

4 – коида. Пайгамбар бу дунёдаги энг рахмдил, энг илмли ва энг аклли инсондир. Одамларнинг ичидан факат пайгамбарга Аллохдан вахй келади. Хамма одамлар: олимлар, подшохлар ва барча халклар пайгамбарга бўйсунишлари керак.

Саволлар:

1. Пайгамбар, набий, расул хакида гапириб беринг.

2. Нима учун одамлар пайгамбарга бўйсунишлари керак?

5 дарс

ШАЙТОН НИМА УЧУН ЯРАТИЛГАН?

Болалар, биз биринчи дарсда ўкидикки, Аллох одамларни яратмасдан олдин фаришталар билан бирга ИБЛИСни хам яратган. Иблис жин ва шайтонларнинг отаси бўлади. Аллох Иблисни оловдан яратган. Иблис (Шайтон) - жуда ёмон махлук. У Аллохнинг айтганини килмайди. Хеч кимга бўйсунмайди. Факат ёмон ишларни килади. Яхши одамларни ёмон кўради.

Аллох Одам отамизни яратгандан сўнг фаришталарга: «Одамга сажда килинглар!» –  деб         буюрди. Хамма фаришталар дархол Одам алайхиссаломга хурмат саждасини бажо килдилар. Ўшанда Иблис хам фаришталарнинг орасида эди. Бирок у Одам Атога сажда килмади. Аллох ундан сен нима учун Одамга сажда килмадинг, деб сўраганда у: «Мен Одамдан кўра яхширокман-ку», – деди. Яна у: «Мени оловдан яратгансан, уни эса лойдан!» – деб Аллохга гап кайтарди. Иблис Аллохнинг айтганини килмагани учун кофир бўлди. Шундан кейин Аллох уни Ўзининг хузуридан хайдаб юборди. Унга лаънатлар айтди. Ана шу вактдан бошлаб Иблис Одам отамизга душман бўлиб олди. Иблиснинг хам болалари бўлади. Унинг болаларини шайтонлар, дейилади. Шайтон ва унинг болалари бу дунёда одамлар билан бирга яшайди. Чунки Шайтон Аллохдан бу дунёнинг охири бўлгунча яшаб юришга рухсат сўради. Аллох: «Майли, сен маълум  вактгача одамлар орасида яшаб тур», деб айтди. Шунда Шайтон: «Мен энди доим одамларни тўгри йўлдан адаштиришга харакат киламан», деди. Аллох: «Менинг яхши бандаларимни адаштиришга сенинг кучинг етмайди!» - деб айтди. У яна Иблисга: «Мен жаханнамни сен ва сенга эргашганлар билан тўлгизаман!» - деди. 

Энди Шайтон ўз болалари билан то Киёмат куни келгунича хар хил ёмон ишларни, зарарли ўйинларни одамларга чиройли кўрсатиб, уларни алдаб юради. Инсонларни харом ишларни килишга кизиктиради. Аллохнинг динидан кайтаради. Уларни бир-бирлари билан уруштиради. Ёмон одамлар шайтоннинг айтганини киладилар. Шайтон мусулмонларни хам бир-бирларига ёмон кўрсатишга, уруштиришга харакат килади. Сизлар бир-бири билан урушаётган болаларни кўрганмисизлар? Ана ўша болаларни шайтон уруштираётган бўлади. Ўша болалар дарров бир-бирлари билан ярашиб олишлари керак.

Аллох нега шайтонларни яратган? Бунинг сабаби шуки, Аллох одамларни синаб кўради. Кани, улар Аллохнинг айтганини киладиларми ёки шайтоннинг айтганиними? Агар улар Аллохнинг айтганини килсалар, Аллох уларга ёрдам беради. Шайтоннинг йўлига юрсалар, Аллох уларни шайтонларга ташлаб кўяди. 

«Аувзу биллах...» ва «Бисмиллах...»ни кўпгина айтадиган, намоз, Куръон ва дуоларни ўкиб юрадиган яхши болаларни алдашга шайтоннинг кучи етмайди. 

Аллох одамларга насихат килиб: «Шайтоннинг алдовларига эргашиб кетманглар! У сизларга очик-ойдин душмандир», - деб айтган. 
5 – коида. Аллох одамларни синаш учун шайтонларни яратган. Кимки Шайтоннинг йўлига кирса, у Шайтон билан бирга дўзахга тушади. Кимки Аллохнинг айтганини килса, Аллох уни шайтонлардан саклайди.

Саволлар:

1. Шайтон ким? У нима учун кофир бўлган?

2. Аллох шайтонларни яратмаса бўлмасмиди?

6 дарс

АЛЛОХ КОФИРЛАРНИ ЖАЗОЛАЙДИ

Одам Атодан кейин одамлар анча вактгача Аллохнинг айтганини килиб яшадилар. Аммо орадан кўпгина йиллар ўтгандан сўнг баъзи кишилар шайтонларнинг сўзига кириб, Аллохни эсдан чикара бошладилар. Диндан узоклашдилар. Кейин бутунлай шайтонларга кўшилиб, кофир бўлиб кетдилар. Аллох ундай одамларни тўгри йўлга чакириш учун яхши инсонлардан пайгамбарлар тайинлади. Хар хил замонларда, турли хил юртларда кўпгина пайгамбарлар яшадилар. 

Ер юзида инсонларни хак йўлга чакириш учун элчи килиб юборилган энг биринчи расул Нух пайгамбар бўлдилар. У киши одамларни Аллохга иймон келтиришга давъат килдилар. Яхши одамлар Нух алайхис-саломга итоат килиб, у кишининг айтганларини бажардилар. Аллохнинг Ўзига ибодат килдилар. Аммо уларнинг сонлари жуда хам оз эди. Кўпчилик одамлар кофирларга эргашиб кетиб, Нух пайгамбарнинг сўзларига кулок солмадилар. Кофирлар одамларни Аллохнинг динидан тўсиб, ёмон йўлларга чакиравердилар. Ўгирлик, боскинчилик килавердилар. Бу ишларнинг хаммасини уларга шайтонлар ўргатиб турди. 

Мушриклар одамларни алдар эдилар. Улар тошдан, ёгочдан хайкаллар ясаб, «Мана шу хайкаллар худо бўлади», деб айта бошладилар. Мушриклар Аллохга ибодат килишнинг ўрнига ўзлари ясаган хайкалларга ибодат килардилар. Улар бошка одамларни хам шу бутларга ибодат килишга ўргатдилар. Ер юзида кофир-мушриклар хам, гунох ишлар хам жуда хам кўпайиб кетди. Оз сонли яхши одамлардан бошка хеч ким Нух пайгамбарнинг айтганларини килмади. Шундан кейин пайгамбар: «Сизларга каттик кун келиб, устларингизга азоб ёгилишидан кўркаман», деб кофирларни огохлантирдилар. Бирок, кофирлар бу сўзга хам эътибор бермадилар. «Биз сенинг худойингдан кучлимиз!» - деб пайгамбарни ва мўминларни масхара килдилар. Шундан сўнг Аллох кофир-мушрикларнинг устига тўфон балосини юборди. Узок вакт тўхтамасдан каттик ёмгир ёгди. Дарё ва денгизлар тошиб кетди. Шахар-кишлоклар сувнинг тагида колди. Ёмон одамларнинг хаммаси сувга гарк бўлиб ўлди. Мусулмонлар Нух алайхиссалом ясаган кемага чикиб саломат колдилар.

Худ пайгамбар замонларида хам кофирлар Аллохга ибодат килишга унамадилар. Гунох ишларда давом этавердилар. Шундан кейин каттик шамол бўлиб, хамма кофирларни учириб кетди. Шамол ёмон одамларни тогларга олиб бориб, тошларга уриб халок килди. 

Лут пайгамбар замонларида кофирларнинг устига осмондан тошлар ёгди. Аллохга иймон келтирмаган ярамас одамлар ўлиб, йўк бўлиб кетдилар. 

Аммо Аллохнинг динида мустахкам турган мўмин-мусулмонлар хар сафар хам балолардан омон колдилар. Аллох Таолонинг Ўзи уларни саклади. Аллох иймонли одамларни кофирларнинг зулмидан хам куткарди. Яхши одамлар Аллохга ибодат килиб, яна осойишта хаёт кечира бошладилар.

6 – коида. Аллох кофир ва мушрикларни ёмон кўради. Агар улар пайгамбарнинг насихатига кулок солмасалар, Аллох балолар юбориб, уларни жазолайди. Мўминларни эса Ўзи саклайди.

 Саволлар:

1. Кофирлар пайгамбарларга нима деб айтишди?

2. Аллох кофирларни кандай жазолади?

7 дарс

ЭНГ СЎНГГИ ПАЙГАМБАР

Болалар, биз Аллох одамларга жуда кўп пайгамбар юборганини билиб олдик. Бугун эса охирги пайгамбар ким эканини ўрганамиз. Аллох бу дунёга охирги пайгамбарни качон юборган, биласизларми?

Аллох бундан 1400 йил олдин ер юзига энг сўнгги пайгамбарини юборди. У пайгамбар бизнинг пайгамбаримиз МУХАММАД саллаллоху алайхи ва салламдирлар. Аввалги пайгамбарлар ўзларининг кавмларига элчи килиб юборилар эдилар. Мухаммад саллаллоху алайхи ва саллам бутун оламга пайгамбар бўлиб келдилар. Илгариги пайгамбарлар маълум вактга пайгамбар бўлиб келардилар. Аллох Таоло Мухаммад саллаллоху алайхи ва салламни бу дунё тамом бўлгунча яшайдиган хамма одамларга, барча халкларга, хатто жинларга хам пайгамбар килди.

У кишининг исмлари Мухаммад. Оталарининг исми Абдуллох. Оналарининг исми Омина. Боболарининг оти Абдулмутталиб. Пайгамбаримиз Курайш кабиласидан, Хошим уругидан, Иброхим пайгамбар авлодларидан бўладилар. Пайгамбаримизнинг отларини эшитганда «Соллаллоху алайхи ва саллам», дейилади.

Мухаммад саллаллоху алайхи ва саллам Фил йилида (570 йил) Макка шахрида тугилдилар. Оталари у киши тугилмасларидан аввал вафот этганлар. Пайгамбаримиз 6 ёш бўлганларида оналари хам вафот этдилар. Мухаммад саллаллоху алайхи ва саллам ёшликларидан етим бўлиб ўсдилар. Аммо у киши жуда хам одобли бола эдилар. Болалик пайтларида хам бошка болаларга ўхшаган ўйинкарок эмасдилар. Cахрога чикиб одамларнинг кўйини бокиб берардилар. Катталарга ёрдамлашиб юрардилар. У кишини хамма яхши кўрарди.

40 ёшга етганларида Аллох Мухаммад алайхис-саломга пайгамбарлик берди. Жаброил фаришта келиб пайгамбаримизга ИСЛОМ динини ўргатдилар. Аллохдан КУРЪОН номли китобни олиб кела бошладилар.

Аллох Мухаммад саллаллоху алайхи ва салламни РАСУЛУЛЛОХ (Аллохнинг элчиси), деб атади. Аллох у кишига аввал ўз якинларини Исломга чакиришни буюрди. Кейин Курайш кабиласини, ундан сўнг хамма одамларни Исломга даъват килиш кераклигини айтди. Расулуллох одамларни иймонга чакиришга бошладилар. Аввалига озгина одам мусулмон бўлди. Кўп кишилар Расулуллохга карши чикдилар. Мушриклар у зотни масхаралаб, хакоратлар килдилар. Мусулмон бўлганларни азобладилар, баъзиларини ўлдирдилар. Шундан сўнг мўминлар Пайгамбаримиз билан Маккадан Мадина шахрига кўчиб кетдилар. Расулуллох яна сабр билан барча одамларни Исломга даъват килавердилар. Мусулмонлар борган сайин кўпайиб бордилар. Кофирлар бундан аччикланиб, мусулмонларга карши уруш бошладилар. Пайгамбаримиз ва мусулмонлар Аллох йўлида жиход килишди. Аллох уларга ёрдам берди. Мусулмонлар кофирлар устидан галаба козондилар. Нихоят, араблар ва жуда кўп халклар Ислом динига киришди. Мухаммад саллаллоху алайхи ва саллам 23 йил пайгамбарлик килдилар. Аллох буюрган вазифани чиройли килиб бажардилар. Расуллуллох 63 ёшларида Мадина шахрида вафот этдилар. Аллох у кишига, оила аъзоларига ва сахобаларига салавот ва саломлар ёгдирсин!

    7 – коида. Мухаммад саллаллоху алайхи ва саллам энг охирги пайгамбардирлар. У киши бутун дунё халкига пайгамбар бўлиб келганлар. Мухаммад саллаллоху алайхи ва салламдан кейин хеч ким пайгамбар бўлмайди.
Саволлар:

1. Аллох бу дунёга яна пайгамбар юборадими?

2. Расулуллох одамларни Исломга кандай килиб давъат килдилар?

8 дарс

КИМГА ЎХШАГАН БЎЛИШНИ ХОХЛАЙСИЗ?
Одатда болалар кимгадир ўхшагилари келади. Хар бир бола ўзича кахрамон, бўлсам, дейди. Уларнинг гапига кулок солган одам мана бундай сўзларни эшитади: «Мен фалончига ўхшаган зўр каратечи бўламан!» «Мен Имом Бухорийга ўхшаган олим бўламан!» «Мен Мишорийга ўхшаб Куръонни чиройли ўкийдиган машхур кори бўламан!» Ана шунака. Хар ким ўзининг яхши кўрган одамига ўхшагиси келади.

Биронта одам: «Сизлар кимга ўхшаган бўлишни хохлайсизлар?» - деб сўраса, нима деб жавоб берасизлар? Тўхтанглар, аслида кимни энг кўп яхши кўришимиз керак? Дунёда энг яхши одам ким ўзи? Бу оламда хамма томонлама кучли одам борми? Битта инсон бир вактнинг ўзида хам пахлавон, хам олим, хам жуда аклли, хам энг одобли, хам энг чиройли бўла оладими? Мана шунака одамни биласизларми? Билмасангизлар, мана энди билиб оласизлар. 

Бу дунёда хамма жихатдан мукаммал, хамма хавас киладиган инсон Хазрат Мухаммад соллаллоху алайхи ва саллам бўладилар. У кишининг иймонлари хамманикидан кучли бўлган. Пайгамбаримиз Аллохдан бошка хеч кимдан кўркмаганлар. Агар жангга тушсалар, душманларнинг хаммасини енгиб кўярдилар. Золимлар узок мамлакатларда туриб хам Расулуллохдан кўркаверар эдилар. Пайгамбаримиз хаммадан илмли бўлганлар. Келажакда нима ишлар бўлишини хам Аллохнинг ёрдами билан олдиндан айтиб берганлар. У киши Куръоннинг хаммасини ёддан билганлар. Куръонни Расулуллохдек чиройли ва кўп ўкийдиган хеч ким бўлмаган. Расулуллох жуда хам одобли, ширин тил, камтар, хаёли, уятчан ва роса хам чиройли инсон эдилар. Пайгамбаримизни бир марта кўрган одам яна бир кўрсам, деб юрарди. Бир марта сўзларини эшитган инсон яна бир бор сухбатлашсам-ку, деб орзу килиб коларди. Расулуллох камбагаллар ва мазлумларга мехрибон, етимларни яхши кўрадиган, хаммага очик чехра билан муомала киладиган, жуда хам сахий одам эдилар. У киши ана шундай яхши инсон бўлганлари учун хам Ислом дини хаммага ёкиб колди. Мусулмонлар кўпайиб кетишди. Эхе... Мухаммад саллаллоху алайхи ва салламнинг сифатларини айтиб адогига етказиб бўлмайди. Шунинг учун яхши болалар хамма ишда у кишига ўхшаган бўлишга харакат киладилар.

Пайгамбаримизни кўрган одамни ким дейилади? Пайгамбаримизни кўриб, у кишига иймон келтирган кишини САХОБА, дейилади. Сахобалар пайгамбаримизни жуда яхши кўришган. У кишига ўхшаган инсон бўлишга харакат килишган. У кишининг килган ишларини килиб, айтган сўзларини бажаришган. Расулуллохнинг килган ишларини СУННАТ, деб айтилади. Айтган сўзларини, килган насихатларини  ХАДИС, дейилади. Биз Расулуллохни иншоаллох, жаннатда албатта кўрамиз. Бунинг учун хозирдан бошлаб у кишининг айтганларини бажаришимиз керак. 

Айтгандай, кизлар кимга ўхшаган бўлишлари керак? Кизлар Расулуллохнинг кизлари ва аёлларига ўхшаган одобли, илмли, кўркмас бўлишлари керак.

8 – коида. Биз хаммадан кўпрок Расулуллохни яхши кўрамиз. У кишига ўхшаган бўлишни хохлаймиз. Пайгамбаримизнинг бизга колдирган Куръон ва Суннатларини ўрганиб, унга амал киламиз.

Саволлар:

1. Сиз кимни яхши кўрасиз? Нима учун Пайгамбаримизга ўхшаган бўлишни хохлайсиз?

2. Пайгамбаримизнинг сифатларидан гапириб беринг.

9 дарс

ЭНГ УЛУГ КИТОБ

Болалар, дунёдаги энг улуг китоб кайси китоб? 

- КУРЪОНИ КАРИМ!
Тўппа-тўгри! Бу жавобни ким айтган бўлса хам унга катта рахмат! Бу дунёда Куръонга тенг келадиган мукаммал китоб йўк. Чунки Куръон Аллохнинг сўзи. Бу оламда Аллохга тенг келадиган хеч ким йўк-ку. Демак, Унинг китобига тенг келадиган китоб хам бўлмайди. Куръонни Аллох Таоло етти кават осмонннинг устидан Мухаммад саллаллоху алайхи ва салламга туширган. Бу китобни энг улуг фаришта Жаброил алайхиссалом олиб келганлар. Аллох Куръонда ер юзида яшайдиган хамма инсонларга насихат килади. 

Куръон - Аллохнинг мўъжизаси. Хеч ким бу китобга ўхшаган китоб ёза олмайди. Куръон одамлар ёзган китобларга ўхшамайди. 

Куръонда нималарни айтилган? Куръонда кадимда ўтган пайгамбарлар ва уларнинг кавмлари хакида кизикарли хикоялар бор. Иброхим пайгамбар ёш бола бўла туриб кандай килиб бутларни синдирганлар? У киши оловдан кандай килиб сог чикканлар? Нима учун Мусо пайгамбарни чакалоклик вактларида сандикчага солиб, дарёга окизиб юборишган? Фиръавн, деган кофир подшо нима учун ёш болаларни сўйдирган? Кейин Аллох унинг ўзини кандай килиб дарёга чўктириб ўлдирган? Аллох мўминларни кофирларнинг зулмидан кандай куткарган? Хайвонлар, кушлар хам ибодат килишадими? Улар кандай гапиришади? Ўликлар кандай килиб тирилади? Куръонда мана шулар хакида ажойиб суралар бор.

Куръон ОЯТ ва СУРАлардан ташкил топган. Бир ёки бир неча сўздан тузилган жумлани оят, деб аталади. Бир неча оятлар кўшилиб, сура бўлади. Куръонда 114 та сура бор. 6 мингдан кўп оят бор. 

Одамлар Аллохга кандай ибодат килишлари керак?  Дунёда кандай яшашлари  лозим? Ота-онага кандай яхшилик килинади? Кўшнилар, кариндошлар ва бошка одамлар билан кандай муомала килинади? Мусулмон подшохлар халкка кандай йўл кўрсатиши керак? Давлатни кандай бошкариш лозим? Мусулмонларга душман бўлаётганларга нима жавоб килиш керак? Буларнинг хаммасига Куръонда жавоб бор. Ха, Куръон жуда кўп илмларни, маъноларни ўз ичига олади. Уни ким кўп ўкиса, ўшанча кўп илмли бўлади. Мусулмонлар Куръонни ўкиб ундаги коидаларга амал килишади. Шунда улар бу дунёда хеч адашмайдилар. Аллох: «Бу Куръон энг тўгри йўлга бошлайди» - деган. Расулуллох соллаллоху алайхи ва саллам: «Сизларнинг яхшиларингиз Куръон ўрганган ва уни ўргатган кишилардир», -  деб     айтганлар. 

Куръонга иймон келтирган инсонларга Аллох бу дунёда бахтли хаёт беради. Охиратда уларни жаннатга киритади. Куръонга ишонмаган, амал килмаган одамларга бу дунёда хам, Охиратда хам азоб бўлади.

Куръон тиловат килинганда осмондан савоб ва нур ёгилади. Куръон ўкилган уйда фаришталар бўлади. Куръон касалларга шифодир. У калбларга хурсандлик олиб киради. Куръонни чиройли ўкиган болаларни Аллох хам, фаришталар хам суйиб эшитиб туришади. 
9 – коида. Куръон - Аллохнинг  мукаддас сўзи. Унда Аллох дунёдаги хамма одамларга хитоб килган. Куръонда хамма нарсага жавоб бор. Куръон Киёмат куни келгунича ўкилади ва амал килинади. 

Саволлар:

1. Куръон каердан келган, у кандай китоб? 

2.  Куръонда нималар бор, уни нима учун ўкилади? 

10 дарс

ИСЛОМ КАНДАЙ ДИН?
   «Аллохнинг наздида хакикий дин Исломдир». Бу сўзни ким айтган, биласизларми? Буни Куръонда Аллох айтган. Шундан биламизки, ИСЛОМ бу дунё-даги энг тўгри диндир. Аллох дунёдаги хамма одамларни Исломга киришга ва уни ўрганишга буюрган. 

   Исломга кириш учун нима килиш керак? Исломга кириш учун энг аввал Аллох ва Расулуллохга иймон келтириш лозим. Иймон келтирганда чин дилдан: «Ла илаха иллаллоху Мухаммадур расулуллох», деб айтилади. Бунинг маъноси: «Аллохдан бошка худо йўк, Мухаммад Унинг элчисидир», дегани бўлади. Ислом динига кирган одамни МУСУЛМОН, дейилади.

   Исломни бизга Аллохдан Мухаммад саллаллоху алайхи ва саллам олиб келганлар. Аввалдаги пайгамбарларга юборилган дин хам Ислом бўлган. Аммо Мухаммад саллаллоху алайхи ва саллам тугилган пайтларида Ислом одамларнинг эсидан чикиб кетган эди. Кўпчилик кишилар тош ва ёгочдан ясалган бутларга ибодат килишар эди. Шундан кейин Аллох Мухаммад саллаллоху алайхи ва саллам оркали бу дунёга янгидан Ислом динини юборди. Исломнинг коидаларини Куръонда тушунтириб берди. Баъзи коидаларни эса Пайгамбаримиз ўзларининг хадисларида айтиб бердилар. Хадисларни хам Расулуллохнинг калбларига Аллохнинг Ўзи солиб кўйган.

      Пайгамбаримиз ўзлари араб миллатидан бўлганлар. Бирок, Ислом факат араблар учун келган эмас. Исломга кирган одам кайси халкдан бўлса хам мусулмон бўлаверади. Ўзбеклар хам, козоклар хам, киргиз ва тожиклар хам, хатто ўрислар хам Исломга кирсалар, бир хилда мусулмон бўладилар. Аллох: «Мўминлар бир-бирлари билан ака-укадирлар», - деган. Мусулмонлар кайси тилда гаплашсалар хам бир-бирлари билан биродар бўладилар. Расулуллох соллаллоху алайхи ва саллам: «Хаммангиз Одам зурриётидансиз. Одам эса тупрокдан яратилган», - деганлар. Шунинг учун Исломга кирган одамлар ўзларини бир-бирларидан устун кўймайдилар. Улар доимо инок ва дўст бўлиб хаёт кечирадилар. 

   Исломда яхши ишлар килишни САВОБ, ёмон ишлар килишни ГУНОХ, дейилади. Савоб иш килган одамни Аллох яхши кўради. Унга катта-катта мукофотлар беради. Гунох килган одамни Аллох ёмон кўради ва агар тавба килмаса, уни азоблайди. 

   Аллох ва Пайгамбаримиз: «килманглар!» деган ишлар ХАРОМ ишлардир. Одам ўлдириш, ўгирлик килиш, кимор ўйнаш, уят иш килиш, арок ичиш, жанжаллашиш, урушиш, бир-бирини хафа килиш – харом! Чўчка, ит, эшак каби хайвонларнинг гўштини ейиш хам харомдир. Харом ишларни килиш - гунох! 

   Ислом бўйсуниш, деган маънони билдиради. Исломга кирган одам Аллохга ва Унинг расулига сўзсиз бўйсунади. Ислом 5 та нарса устига курилган: Иймон келтириш, намоз ўкиш, рўза тутиш, закот бериш, хаж килиш. Буларни ФАРЗ, дейилади. Фарз деб Аллох буюрган ишларга айтилади. Фарзларни бажариб юрган кишилар Аллохдан савоб - мукофот оладилар. Бажармаганлар гунохкор бўладилар.  

10 – коида. Ислом энг тўгри диндир. Ислом Аллохга ибодат килишга, ота-онани розилигини олишга, катталарни хурмат килишга, кичикларга мехрибон бўлишга буюради. Мусулмонлар бир-бирлари билан ака-ука ва инок бўлиб яшайдилар. 
Саволлар:

1. Ислом нима дегани? У кандай дин?  

2. Фарз, савоб, гунох, харом нима дегани? Буларга мисоллар келтиринг.  

11 - дарс
АЛЛОХ – МУСУЛМОНЛАРНИНГ  ДЎСТИ
Аллох бу дунёни яхши одамлар учун яратган. Одамларни эса  Аллохга ибодат килиб, яхши ишларни бажаришлари учун пайдо килган. Аллох: «Мен жин ва инсонларни факат Менга ибодат килишлари учун яратдим», - деган. Яхши одамлар бу дунёда Аллохга иймон келтириб, мусулмон бўладилар. Илм оладилар, намоз ва Куръон ўкийдилар. Мехнат киладилар. Хаммага яхшилик килиб юрадилар. Ана шунда ер юзи обод бўлади. Шахар ва кишлоклар гуллаб-яшнайди. Шунинг учун Аллох мусулмонларни яхши кўради.  

Аллох мусулмонларнинг дўстидир. У мусулмонларга доимо яхшилик килади. Дуо килсалар, дуоларини кабул килади. Ёрдам сўрасалар, ёрдам беради. «Бизни золимлардан куткар!» – деб харакат килсалар, куткаради. Касал бўлиб колиб, шифо сўрасалар, шифо юборади. Вафот этсалар, жаннатга олиб киради. 

Мусулмонлар кийин ахволга тушиб колсалар, сабр киладилар. Аллохдан яхши кунларни сўраб мехнат киладилар. Улар: «Бу кийинчиликларга Аллох учун сабр киламиз, яхши кунлар келиши учун Аллох айтганидек харакат киламиз», – дейдилар. Шунда Аллох уларга савоб ёзиб кўяди ва яхши кунларни беради. 

Агар мусулмонлар яхшиликка етишсалар, Аллохга шукр киладилар. «Бу яхшиликларни бизга Аллох берди», дейдилар. Буни эшитиб Аллох уларга яна савоб ёздириб кўяди. Каранг, мусулмон бўлиш кандай яхши-а! Кофирларга эса бунака яхшиликлар йўк. Чунки улар Аллохга иймон келтирмайдилар. Аллох хам уларга савоб ёзмайди. Аллох кофирларга яхши нарсаларни берса, улар: «Буни ўзимиз топдик, биз зўрмиз-да!», – деб ўзларини ўзлари мактайдилар. Аллохни эсламайдилар. Бирон балога учраб колсалар, ўзларининг ёмонликларидан эмас, бировлардан кўрадилар.     

Аллох бу дунёда Ўзининг дўстлари - мусулмонларни синаб кўради. Уларга баъзида офатлар юборади. Баъзида уларнинг устларига Ўзининг душманлари – кофирларни юборади. Мана шуларга карши курашинглар, ўзингизни ва Аллохнинг динини химоя килинглар! – деб айтади. У: «Агар Аллохга ёрдам берсангизлар, Аллох хам сизларга ёрдам беради!..» –  деган. Мусулмонлар ўзларининг дўстлари бўлган Аллохга, яъни, Унинг динига ёрдам берадилар. Чунки инсон ўзининг дўстига ёрдам бериши керак-да, тўгрими?! Ана шундан кейин Аллох хам мусулмонларга ёрдам беради. Уларни душманлар устидан голиб килиб кўяди. Уларга катта-катта савоблар ёзади ва охирида мукофотлар беради. 

Аллох Ўзининг дўстларини хамма томонлама кучли бўлишларини хохлайди. Мусулмонлар энг аввал иймонда, илмда ва одобу ахлокда кучли бўлишлари керак. Кейин бошка ишларда хам кучли бўлишлари лозим.  Шунда улар Аллохнинг динига ёрдам бера оладилар. Ана шунда Аллох хам уларга энг биринчи ўринда ёрдам беради.  Кучсиз мусулмонларга эса кейин ёрдам беради. 

11 – Коида. Аллох - мусулмонларнинг дўсти. У кучли мусулмонларни кўпрок яхши кўради. Мусулмон болалар хамма томонлама кучли бўлишлари керак. Улар энг биринчи илм олишга каттик киришадилар. Ўкиганларига амал киладилар.

Саволлар:
1. Аллох мусулмонларга кандай яхшиликлар килади? Уларни кандай килиб синайди? 

2. Аллох нима учун кучли мусулмонларни кўпрок яхши кўради? 

                                 12 дарс

ИККИ ФАРИШТА

Биз яхши биламизки, Аллох фаришталарни нурдан яратган. Фаришталар (малоикалар) эркак хам эмаслар, аёл хам эмаслар. Улар овкат емайдилар, сув ичмайдилар. Бола-чакалари хам йўк. Малоикалар факат Аллохнинг буйрукларини бажаришади. Улар хеч качон гунох ва ёмон иш килишмайди. Доимо Аллохни улуглаб, мактаб туришади. Унга ибодатлар килишади. Яна бошка хар хил вазифаларни адо этишади. Уларнинг баъзилари бизнинг атрофимизни ўраб, кўриклаб туришади. Аллохнинг буйруги билан бизни балолардан, зарарлардан саклаб юрадилар. Шайтонлардан химоя киладилар. Килаётган ишларимизни кузатиб борадилар. Улар хар куни осмондан ерга навбат билан келиб кетишади. Кундузи учун алохида, кечаси учун алохида фаришталар бўлади. Кундузи тушган фаришталар кечкурун яна осмонга чикиб кетадилар. Кечаси учун келган фаришталар тонг отганда осмонга кўтарилиб кетадилар. Улар яхши мусулмонларнинг хакига дуо килиб туришади. Биз уларни яхши кўрамиз. 

Фаришталар бизнинг кўзимизга кўринмайдилар. Аммо улар бизни кўриб туришади. Шунинг учун биз уларнинг олдиларида одобли бўлиб юришимиз керак. 

Фаришталарнинг ичида энг хурматли котиб фаришталар борлар. Котиб фаришталар нима иш киладилар, биласизларми? Улар хар бир одамнинг икки томонида турадилар. Ўнг томонда турадиган фаришта у одамнинг яхши амалларини ёзиб боради. Чап томондаги фаришта эса ёмон амалларни ёзиб боради. Биронта кичкина иш хам уларнинг назарларидан четда колмайди. Биронта сўз хам уларнинг дафтаридан тушиб колмайди. Бизнинг хар бир харакатимизни, хар битта сўзимизни бу икки фаришта ёзиб олади. Шунинг учун биз жуда хам эхтиёт бўлишимиз керак. Хеч качон гунох ишларни килмаслигимиз, ёмон ва уят сўзларни гапирмаслигимиз лозим. 

Биз каерга бормайлик, икки ёзувчи фаришта биз билан бирга боришади. У ерда нима иш килсак хам ёзиб олишади. Хеч ким эшитмайдиган килиб шивирлаб гапирсак хам улар эшитишади ва дафтарларига ёзишади. Аммо кимки гунох иш килгандан кейин тавба килса, фаришталар унинг гунохини ўчирадилар. 

Фаришталар бу дунёда ёзиб олган нарсалар Киёмат кунида ошкор бўлади. Одамлардан бекитиб килинган ишлар хам очилиб кетади. Фаришталарнинг ёзганлари инсоннинг ё зарарига ё фойдасига гувох бўлади. Шунинг учун одамлар билиб колса уят бўладиган ишларни одамлар йўк ерда хам килмаслик керак. 

Кимки бу икки фаришта хакида эшитмасидан олдин бирор гунох иш килиб кўйган бўлса, дарров тавба килиб олсин. «Эй Аллох, менинг гунохимни кечир, билмай килдим, энди бундай ишни килмайман», деб айтсин. Кимки бирон ёмон сўзни гапириб кўйган бўлса, тезда «Астагфируллох», деб истигфор айтсин. Аллох албатта кечиради. Тавба килгандан кейин ундай ёмон ишни иккинчи бор килмаслик керак.

12 – коида. Малоикалар одамларни кўриб турадилар. Хар бир инсоннинг икки томонида икки котиб фаришта бўлади. Улар инсоннинг хамма сўзи ва ишини ёзиб боришади. Яхши мусулмонлар фаришталардан уяладилар. Ёмон сўзларни гапирмайдилар, гунох ишларни килмайдилар. 

Саволлар:

1. Фаришталар кандай мавжудотлар? Икки котиб фаришта хакида гапириб беринг. 

2. Билмасдан гунох иш килиб кўйган одам нима килиши керак?  

13 дарс

КАБРДАГИ ХАЁТ

Одам боласи бу дунёда абадий яшамайди. Хамма инсон бир кун вафот этади. Баъзилар узок йил яшайди. Баъзилар ўртача умр кўради. Баъзилар ёшлигида вафот бўлиб кетади. 

Инсон ўлгандан сўнг унинг жонини фаришталар олиб кетадилар. Агар у яхши одам бўлган бўлса, унинг жонини жаннат фаришталари олиб кетадилар. Ёмон одам бўлган бўлса, унинг жонини дўзах фаришталари олиб кетадилар. Инсоннинг жони танадан чиккандан кейин ё рохатда ёки азобда яшайди. 

Вафот этган кишининг жасадини одамлар ювиб, кафанга ўраб, кабристонга олиб борадилар. У жойда ўликни ерга кўмадилар. Одам кўмиладиган ерни кабр, дейилади. Инсон кабрга кўмилгандан кейин у ерда якка ўзи колади. Хамма ўз уйига, ишига кайтиб кетади. Шундан сўнг Аллох ўлган одамни кабрда кайта тирилтиради. Нима учун?.. Чунки Аллох хар бир инсонни кабрда сўрок килади. Аллох кабрга Ўзининг икки фариштасини юборади. Уларнинг отини МУНКАР ва НАКИР, деб аталади. Мункар ва Накир кабрга кириб ўликни ўткизадилар. Кейин уни сўрок кила бошлайдилар. 

Фаришталар «Раббинг ким?» – деб сўрайдилар. Яна улар: «Пайгамбаринг ким?» «Дининг нима?» – деб сўрашади. Агар инсон дунёда Аллохга иймон келтирган ва Унинг айтганларини килиб яшаган бўлса, хеч кийналмайди. Аллох унинг тилига тўгри жавобларни келтириб кўяди. У одам фаришталарнинг саволларига тутилмасдан тўппа-тўгри жавоб беради. «Раббим – Аллох!» «Пайгамбарим – Мухаммад алайхисалом», «Диним – Ислом», – деб айтади. Шунда кабр кенгайиб кетади ва гулу райхонларга тўлади. Фаришталар кабрдаги кишига дўзах билан жаннатни кўрсатишади. Улар: «Карагин, сенинг дўзахда ўрнинг бор эди. Аллох уни жаннатга алмаштирди, энди рохат килиб ухлагин», деб чикиб кетадилар. 

Аммо ўлган одам бу дунёда динга амал килмаган бўлса, у Мункар ва Накирнинг битта хам саволига жавоб бера олмайди. У жуда хам каттик кўркиб кетади. Фаришталар ёмон одамларнинг кўзига жуда хам хунук бўлиб кўринишади. Фаришталарнинг ранглари коп-кора ёки кўм-кўк бўлиб колади. Овозлари хам каттик ва кўркинчли бўлади. Кофир ва мунофик одам фаришталарнинг саволларига: «Билмайман», деб жавоб беради. ёки кўркиб: «А..! А..!» деб тураверади. Шундан кейин кабрга азоб фариштаси келади. У кўлидаги огир темир гурзи билан у ердаги одамнинг бошига уради. У одам дод – фарёд килади. Аммо унинг додлаганини хеч ким эшитмайди. Фаришта уни азоблайверади. Ёмон одам то Киёмат куни бўлгунича ана шундай азобда ётади.            

Кофир, мунофик ва ярамас одамлар кабрда бу дунёда килган ёмон ишларига яраша хар хил азобда бўладилар. Бу хакда сизларга устозларингиз гапириб беришади. Яхши кишилар кабрда рохатда ётадилар. Аллох хаммамизни кабр азобидан асрасин. 

13 – Коида. Кабрда икки фаришта хар битта одамни сўрок килишади. Аллох у ерда мўмин инсонга ёрдам беради. Кофир – мунофикларга ва гунохкор мусулмонларга азоб беради. Кабр жаннатдан бир богча ёки дўзахдан бир чукурликдир.

Саволлар:

1. Мункар ва Накир кабрда нима деб савол беришади?

2. Мўминлар ва кофирмунофикларнинг кабрдаги холатлари хакида гапириб беринг. 

14 дарс

КИЁМАТ КАНДАЙ КУН?

Бу дунё аввалда йўк эди. У бир кун яна йўк бўлиб кетади. Ўша кун дунёнинг охирги куни бўлади. Шунинг учун уни «ОХИРАТ» куни, дейилади. Унинг яна бир оти - «КИЁМАТ». Аллох: «Киёмат соати якин келиб колди», деб айтган. Аммо Киёматнинг качон бўлишини Аллохдан бошка хеч ким билмайди. 

Нима учун Киёмат бўлади? Чунки Аллох яхши инсон бўлиб яшаганларга Киёматда мукофот бераман, ёмонлик килганларни жазолайман, деган. У ана ўша ваъдасини бажариш учун Киёматни келтиради.

Кунлардан бир куни куёш кун ботиш томондан чикиб келади. Ана шунда Киёмат бошланади: Исрофил деган фаришта Сур чалади. Дунёда тирик жон борки, хаммаси Сурнинг овозини эшитиши биланок ўлади. Кейин Исрофил фаришта Сурни яна бир марта чалади. Шунда дунёнинг аввалидан бошлаб, то Киёматгача яшаб ўтган жамики одамлар, жинлар ва хайвонлар кайтадан тириладилар. Баданлари йўк бўлиб кетганларга Аллох янгидан тана яратади. Фаришталар хамма инсонларни битта ерга тўплайдилар. 

Киёмат куни осмон карсиллаб ёрилиб, юлдузлар тўкилиб кетади. Тоглар гумбурлаб портлайди ва майда-майда бўлиб, хавода учиб юради. Куёш кўкдан пастга туширилиб, ерга якин килиб кўйилади. Иссикдан дарё ва денгиздаги сувлар кайнайди. Киёмат жуда кийин кун бўлади. У кунда ёш болалар хам каттик кўркиб кетадилар. Уларга ота-оналари хам карамай кўядилар. Хамма ўзининг жонини ўйлаб колади. Аммо болалик чогидан бошлаб Раббига ибодат килганларга Аллох ёрдам килади ва Аршнинг остидан соя беради.

Фаришталар бу дунёда ёзиб юрган амал китоблари Киёмат куни хавода учиб келади. Жаннати одамнинг китоби унг ёки олд томонидан, дўзахи одамнинг китоби чап ёки орка томондан учиб келади. Амал китобида инсоннинг хаётда килган хамма ишлари ёзилган бўлади. Аллохнинг Ўзи хаммани сўрок килади.

Охират кунида одамларнинг савоб ва гунохлари тарозуга солиб тортилади. Тарозунинг бир палласига савоб, иккинчи палласига гунох кўйилади. Баъзи одамнинг савоби огир келади... Баъзи одамнинг гунохи огир келади... Кимнингдир хеч хам савоби бўлмайди... 

Киёмат куни хамма одамлар Сирот кўпригидан ўтказилади. Сирот кўприги - килдан ингичка, киличдан ўткир. У дўзахнинг устидан ўтади. Кофирлар, мунофиклар ва гунохкор мусулмонлар Сиротдан ўтолмай дўзахга йикиладилар. Яхши мусулмонлар Сиротдан эсон-омон ўтиб жаннатга караб юрадилар. Кейин одамлар бир-бирларида колиб кетган хакларини оладилар. Бу дунёда кимнинг бошка бировда хаки  колган бўлса, унга ўша одамнинг савобидан олиб берилади.

Киёматда одамлар каттик чанкаб кетадилар. Бир култум хам сув топилмайди. Шунда Расулуллох Исломга чиройли амал килиб ўтган инсонларга КАВСАР деган каттакон кўлдан сув ичирадилар. Кавсардан бир марта сув ичган одам кайтиб асло чанкамайди.

Киёматда яна жуда кўп ишлар бўлади. Улар хакида сизларга устозларингиз батафсил гапириб беришади.

14 - коида. Киёмат албатта келади. У куни кофирлар, мунофиклар, золимлар, ярамас одамлар дўзахга ташланадилар. Хисоб-китобдан яхши ўтган мусулмонлар жаннатга киритиладилар.

Саволлар:

1. Нима учун Киёмат бўлади?  

2. Киёмат кунида бўладиган ходисалар хакида гапириб беринг.

15 дарс

ДЎЗАХ – ЭНГ ЁМОН ЖОЙ!

Дўзах!.. Аллох сакласин бизни у жойдан! Дўзах жуда хам ёмон жой! Унинг бир неча оти бор: Жаханнам, Жахийм, Сакар, Нор ва хоказо. Дўзах хозир хам бор. Уни Киёмат куни хар битта одам ўз кўзи билан кўради. 

Ярамас одамлар Киёмат куни коронги зулмат, дахшат ва азоб ичида хор бўлиб колиб кетадилар. Улар: «Бизга рахм килинглар», деб ялиниб, хаммадан ёрдам сўрайдилар. Уларга хеч ким ёрдам бермайди. «Энди холимиз нима бўлади?..» - деб кўркиб, йиглаб турган пайтларида хамма ёкни тўс-тўполон, кий-чув ва кўркинчли овозлар босиб кетади. Одамлар карасалар, жаханнамни олиб келинаётган бўлади. Бу хакда Пайгамбаримиз бундай деганлар: «Киёмат куни дўзахни олиб келинади. Унинг етмиш мингта жилови бўлади. Хар битта жиловидан етмиш мингтадан фаришта ушлаб судраб, уни олиб келади». 

Дўзах жуда хам улкан бўлиб, у 7 каватдан иборат. Унинг 7 та дарвозаси бор. Айтишларича, дўзах 7 кават ернинг остидадир. Энг ёмон жойи унинг энг пастки кавати бўлади. У ерга мунофиклар тушади. Жаханнам шунака чукурки, агар катта бир тошни ташланса, у жаханнамнинг тагига етмиш йил деганда етиб боради.

Киёмат куни жаханнам роса хам аччикланган холда бўлади. У ўзининг ичига ёмон одамлар тушишини билади. Шунинг учун уларни ютиб ёндиришга, азоблашга шайланиб, газабланиб келади. Дўзахдаги оловнинг каттик ёнаётганидан ундан карсиллаган, тараклаган, гумбурлаган овозлар чикиб туради. Кейин гунохкорларни дўзахга ташлаш бошланади. Фаришталар ёмон одамларнинг номини айтиб: «Фалончи   ўгли фалончи кани?!» - деб биттама-битта чакирадилар. Кофир, мунофик ва фосикларни тутиб, уларнинг кўлларини гарданларига, оёкларини бошларига килиб боглайдилар. Бўйинларига занжирлар соладилар. Сўнг темирлар билан уриб, жаханнамга судраб борадилар ва оловга улоктирадилар. Золим кимсага: «Сен дунёда ўзингни хаммадан зўр, аклли, энг кучли санаб юрар эдинг, мана, энди азобингни торт!» - деб айтадилар. 

Дўзахга тушган одамларнинг устларида хам олов, остларида хам олов, ўнгу сўл томонларида хам факат олов! Бўйинларида лахча чўкка айланган огир занжирлар. Уларнинг овкатлари хам, ичимликлари хам олов бўлади. Яна уларга эритилган мисдан кийим кийгазилади. Бу азобни яна хам кучайтиради.

Дўзах олови билан бу дунёнинг олови орасида кандай фарк бор? Пайгамбар саллаллоху алайхи ва саллам айтганлар: «...Сизларнинг бу оловингиз жаханнам оловининг етмишдан бир кисмидир». Демак, жаханнамнинг олови жуда хам каттик ва кучли бўлади.

Аллох Куръонда биз бу дунёдаги оловни дўзахни эслатиб турадиган килдик, деган. Кадимда баъзи такводор кишилар оловни кўрсалар, дўзах эсларига тушиб, ранглари окариб кетар эди. Куръондаги дўзах хакидаги оятлар ўкилса, кўркиб йиглар эдилар. 

Дўзахдаги кишилар оловда ёниб туриб хам яна бошка азоблар билан азобланадилар. Жаханнам фаришталари уларнинг юзлари ва баданларига темирлар билан урадилар. Дўзахиларнинг суяклари синиб, майдаланиб кетади, гўштлари титилиб, осилиб ётади. Ичларидан, огизларидан кон-йиринглар окади. Кўл-оёклари боглаб кўйилгани учун оловда юзлари, бошлари билан думалаб юрадилар. Юзлари кўмирдек корайиб колади. Терилари куйиб тушиб кетади. Аммо унинг ўрнига яна янги терилар пайдо бўлади. Яна азоб, яна олов. Улар оловда ёниб, «сув-сув», деб ялинадилар. Шунда уларнинг устларидан кайнок сув куйилади. Огизларидан хам кайнок сув куйилади. Улар бу дунёда айбсиз одамларни кийнаган, ўлдирган, хар хил гунохларни килган, Аллохдан кўркмаган берахм кишилар бўлишгани учун шундай азобланишади. 

Дўзахнинг остидан юкорига караб ўсиб чиккан каттакон тош бўлади. Фаришталар кофир одамнинг юзини ана шу тошга ишкаб, пастдан юкорига судраб чикишади. Кейин уни темирлар билан уриб пастга кулатиб юборишади. Пастга етиб тушгандан кейин уни яна юкорига караб судрашади... 

Жаханнамнинг каттакон аждахо илонлари, филдек келадиган улкан чаёнлари бўлади. Улар хам дунёда харом ишларни килган инсонларни чакиб, азоб беради. Баъзи кофирларни дўзахнинг ичида тор бир чукурга тикиб кўйилади. Улар хеч бир кимирлай олмасдан азобланиб ётадилар. Баъзи бир кишининг корни ёрилиб, ичак-чавоклари чикиб кетади ва тошга ёпишиб колади. Ўзи шу тошнинг атрофида айланиб туради. У бу дунёда одамларга яхши насихатларни килган, аммо ўзи амал килмаган одам бўлади. Шунинг учун биз ўкиган, билган нарсаларимизга албатта амал килишимиз керак. 

Юкорида айтилганлар дўзах азобларининг бир кисми, холос. Дўзахилар у азобларга чидамасдан: «Эй дўзах посбони, бизни бу ердан чикариб юбор, энди хеч гунох килмаймиз», деб ёлворадилар. Аммо дўзах посбонлари уларга: «Баттар бўлинглар! Гапирманглар бизга! Агар сизлар бу ердан чиксанглар, илгари килган ишларингизни яна киласизлар!» - деб айтишади. Дўзахилар дунёда килган гунохларига минг-минг пушаймон бўладилар. Бехуда ўтказган умрларига афсус чекадилар. Аммо афсуслари фойда бермайди. Охири улар ўлимни орзу киладилар. «Канийди, ўлсагу бу азоблардан кутулсак», - дейдилар. Аммо у ерда ўлим бўлмайди. Факат азоб, азоб... Чунки улар дунёда жуда кўп ёмон ишларни килишган-да.

Жаханнамдагиларга Зариъ деган овкат едирилади. У тиконга ўхшаган бўлиб, томокка ёпишиб колади. На у ёкка юради на бу ёкка. Зариъ захардан аччик, ахлатдан хам сассик. Яна у ерда Заккум деган дарахт бўлади. У оловда ёнмайди. Олов теккан сайин катталашиб, ўсиб кетаверади. Унинг меваси хам дўзах ахлининг овкатидир. Агар Заккум дарахти мевасининг бир томчиси бу дунёга тушса, дунёдаги хамма сувлар, овкатлар, мевалар ўша захоти сасиб кетади. Дўзахдагиларга яна Гислийн деган овкат хам берилади. У дўзахиларнинг баданларидан ва огизларидан окадиган кон, йиринглардан иборат.    

Дўзахиларга ичириладиган ичимликлар 4 хилдир: Хамийм, Гассок, Садийд, Мухл. Хамийм бу - кайнок сув. Дўзахда ундан кайнок нарса бўлмайди. Гассок - кофирнинг гўшти ва терисидан окадиган йиринг. Садийд эса кон ва йирингдан иборат. Мухл - кайнаб турган ёг. Дўзахдаги кимсаларга ана шуларни ичиш буюрилади. Дўзахи одам Садийдни огзига олиб борса, огзи ва юзи куйиб тушади. Ичса, ичаклари узилиб- киркилиб, оркасидан чикиб кетади. Кимки бу дунёда арок ичадиган бўлса, Аллох унга дўзах ахлининг йирингларини ичиради. Аллох бизни хамма гунохлардан ва азоблардан Ўзи асрасин. 

Дўзахиларнинг кўринишлари хам дахшатли ва кўркинчли бўлади. Юзлари куйиб бужмайиб кетади. Юкори лаблари тортилиб бошларигача чикиб колади. Пастки лаблари осилиб, киндикларигача тушади. Тишлари панжарадек очилиб, иржайиб колган бўлади. Баъзиларнинг кўриниши чўчкага ўхшаб колади. Агар битта дўзахи одамни бу дунёга келтириб кўйилса, одамлар уни кўриб кўркиб кетиб ва сассигига чидолмай ўлиб колардилар.  

Болалар, дўзахга кандай одамлар тушади, эшитганмисизлар? Дўзахга тушадиганлар мана булардир:
1. Аллох ва Расулга иймон келтирмаган кофирлар, ўзини ёлгондан мусулмон килиб кўрсатиб, Исломга, мусулмонларга зарар етказиб  юрган мунофиклар, диннинг ривожига тўскинлик килган фосиклар; 

2. «мусулмонман», деб туриб, намоз ўкимаган, Аллох ва Пайгамбарнинг айтганларини тўлик бажармаган ёки Исломга ўзгартириш киритган кишилар;

3. халкка зулм килган подшох ва амалдорлар, одамларни кўркитган, нохак пулларини олган, кийнаган, камокка солган хизматчилар; 

4. одам ўлдирганлар, ўзини хаммадан афзал деб билган кибрли кишилар, мактанчок-риёкорлар, кўпол, баджахл одамлар, уят ишларни килган ахлоксизлар, гийбатчи-чакимчилар, хасадгўйлар, фитначилар, алдамчилар, фолбинлар, ўгрилар, аракхўрлар, киморбозлар, харомдан пул топганлар, ота-онасини, кариндошларини, дўстларини норози килганлар; 

Дўзахга мусулмон киши хам тушадими? Дўзах аслида кофирлар учун яратилган. Бирок, мусулмон одам хам агар бу дунёда гунох килса ва тавба килмасдан ўлса, дўзахга киради. У гунохи борича жаханнамда куяди. Гунохлари тугагандан сўнг иймони туфайли дўзахдан чикиб, жаннатга киради. Дўзахдаги мусулмонларнинг баъзиларини Аллохнинг рухсати билан Пайгамбаримиз шафоат киладилар, яъни дўзахдан олиб чикадилар. Хаётда савобли амалларни кўп килган яхши мусулмонлар хам Аллохдан рухсат сўраб, ўзлари таниган баъзи мўминларни дўзахдан чикариб оладилар. Агар инсон бу дунёда Аллохга иймон келтирмаган ва ибодатлар килмаган бўлса, уни дўзахдан хеч ким куткариб кололмайди. Кофир ва мунофиклар дўзахда абадий колиб кетадилар.  

Бир куни Пайгамбаримиз Курайш кабиласини йигиб, уларга дўзах хакида гапирдилар. Дўзахдан кутулиш учун хар ким ўзи харакат килиши кераклигини айтдилар. Кейин ўзларининг кизларига караб: «Эй, Мухаммаднинг кизи, Фотима!» - дедилар, «Сен хам ўзингни ўзинг дўзахдан куткаргин. Чунки мен сизларга Аллохнинг олдида хеч нима килиб бера олмайман». Ана кўрдингларми?! Хатто Пайгамбар саллаллоху алайхи ва саллам хам ўз кизларини агар Аллохнинг айтганини килмаса, дўзахдан саклаб кололмас эканлар. Демак, хар бир инсон дўзахга тушиб колмаслик учун ўзи харакат килиб, Ислом динига тўлик амал килиши керак. Кўнгли тоза, одобли ва хушмуомала бўлиши лозим. Тез-тез садака килиб туриши, Аллохга дуо килиб, дўзахдан саклашини сўраб юриши зарур. 

15- коида. Аллох Ўзига итоат килмаган банда-лар учун жаханнамни яратган. У жуда хам ёмон жой. Кофирлар, мунофиклар шубхасиз, дўзахга тушадилар ва у ердан кайтиб чикмайдилар. Гунохкор мусулмонлар хам дўзахга кирадилар. Улар гунохлари борича азобланиб, кейин дўзахдан чикадилар ва жаннатга кирадилар. Аллох бизни гунох ишлардан узок килсин. Факат яхши амаллар килиб, жаннатга киришимизни насиб этсин. Омийн! 

Саволлар:

1. Киёмат куни дўзахни кандай килиб олиб келинади? Ярамас одамларни кандай килиб дўзахга ташланади?

2. Жаханнам олови хакида нималарни биласиз? Жаханнамда яна кандай азоблар бўлади?  

3. Дўзахиларнинг овкати ва ичимликлари нималардан иборат?

4. Дўзахга канака одамлар тушишини айтиб беринг. 

5. Дўзахга тушиб колмаслик учун нима килиш керак?

 ЖАННАТ КАНДАЙ ЖОЙ?

Эха!.. Жаннат! Жаннат! Болалар, биласизларми, жаннат канака жой? Агар мен хозир  жаннат хакида гап бошласам, гапим хеч тугамайди. Аммо майли, келинглар, сизларга озгина гапириб берайин. Колганини катта китобларни ўкиганда ўзинглар билиб оласизлар. 

Сизларга тушунтириш учун жаннатни кайси бокка, кайси гўзал шахарга ўхшатсам экан-а?.. Йўк, уни хеч нарсага ўхшатолмайман. Чунки бу дунёда жаннатга ўхшайдиган хеч бир жой йўк-да! У шунака хам чиройлики, сўз билан таърифлаб бўлмайди. У ерга факат бориб кўриш керак! Ана шунда биласиз, жаннатнинг канака эканлигини! «Жаннатда кўз кўрмаган, кулок эшитмаган, одамнинг хаёлидан ўтмаган нарсалар бор», - деганлар Пайгамбаримиз. 

Жаннат хозир борми? Ха, жаннат хозир бор! У етти кават осмоннинг устида, Аллох Аршининг остида. У нихоятда чиройли боглардан, шаркираб окаётган дарёлардан, ажойиб шахар ва мамлакатлардан, соя–салкин оромгохлардан иборат. Жаннатга кирган одам бу дунёни унутиб кўяй дейди. Хеч кайтиб чиккиси келмайди. Унинг катталиги кандок, айтайми? Етти кават осмон билан ернинг хаммаси кўшилса хам жаннатга тенг бўлолмайди. Жаннат ана шунака катта! Унинг хушбўй хиди 100 йиллик йўлдан келиб туради. Жаннат кават-кават килиб яратилган бўлиб, унинг энг юкориси Фирдавс жаннати деб аталади. Бу дунё йўк бўлиб кетади. Аммо жаннат хеч йўк бўлмайди. 

Жаннатнинг 8та дарвозаси бор. Улар шунака каттаки, бу чети билан у четининг ораси 40 йиллик йўл. Жаннат дарвозасининг олдига биринчи бўлиб Мухаммад саллаллоху алайхи ва саллам келадилар. Жаннат у кишига очилади. Жаннатга энг аввал шу зот кирадилар. Кейин у кишининг умматлари - биз мусулмонлар кирамиз. Шундан сўнг бошка пайгамбарларнинг умматлари киришади. Дин йўлида халок бўлган шахидлар, илмига амал килган олимлар, камбагалларни яхши кўрадиган бойлар ва сахийлар жаннатга биринчилар каторида кирадилар. Жаннат ахлининг энг кўпи камбагаллар ва кўп зулм тортган кишилар бўладилар. Ота-онасининг дуосини олган одамлар, эрини рози килган аёллар, хушмуомала кишилар хам жаннатга тезрок кирадилар. 

Жаннатнинг 100та даражаси бор. Инсонлар бу дунёда канчалик чиройли ва кўп амал килганларига караб турли хил даражада жой оладилар.  

Жаннатнинг хавоси жуда хам ёкимли. У совук хам эмас, иссик хам эмас. Доимо худди бахордек бўлиб туради. Эрталаб кун чикиш олдидан бўладиган нахор вакти бор-ку, жаннатда ана ўшанака тоза ва покиза холат бўлади. У ерда куёш бўлмайди. Аммо Аллохнинг нури билан хамма ёк ёп-ёруг бўлиб туради. 

Жаннатнинг меваларига келсак, уларнинг неча минг хил эканини Аллохдан бошка хеч ким билмайди. Улар хозир гарк пишиб, жаннати одамларни кутиб турибди. Улар хеч качон айнимайди, сасимайди. Тик туриб узаман десангиз хам, ўтирган ерингизда узаман десангиз хам, ёнбошлаб ётиб узаман десангиз хам жаннат мевалари сизнинг о-о-олдингизга келиб туради. Биттасини узсангиз, унинг ўрнига дархол иккита мева пайдо бўлиб колаверади. Улар шунака хам ширинки, мазаси огзингиздан хеч хам кетмайди.  

Агар гўшт егингиз келиб колса, олдингизга турли кушлар учиб келишади ва тилга кириб сизга ўзларини таништира бошлайдилар: «Мен фалон кушман, фалон нарсадан еб катта бўлганман, гўштим роса ширин, мени енг!» - дейди биттаси. «Мен фалон-фалон гулларни еб ўсганман, менинг гўштим жудаям ширин, мени енг!» - дейди бошкаси. Сиз кайси бирини танласангиз, у ўша захоти пишиб, тилла лаганда олдингизга келади. Еб бўлишингиз билан у яна тирилиб учи-и-иб кетаверади. 

Жаннатда битта одамга мингта хизматчи бўлади. Улар хар гал овкат олиб келишганда 70 хил тилло лаганда турли овкатлар, сон-саноксиз кадахларда ичимликлар келтиришади. Танлаган таомингиздан истаганингизча еяверасиз. Хохлаган ичимлигингиздан мирикиб ичаверасиз. Корнингиз тўлиб кетмайди. Овкатдан кейин хожат ушатиш, ёзилиш бўлмайди. Еган овкатингиз енгил терга айланиб, ўзи чикиб кетаверади. Танангиздан чиккан тердан ажойиб атирнинг хиди келади. Жаннатда бурун кокиш, туфлаш, йўталиш, шамоллаш, касал бўлиш йўк. Аллох у ерда хамма одамларга янгидан тана пайдо килиб беради. Баданингизда кон, йиринг, балгам бўлмайди. Нафас олиб, нафас чикарганингизда огзингиздан ўз-ўзидан хамд-сано ва тасбех чикаверади. Жаннатда хар бир инсонга овкат ейиш, ичиш ва бошка ишлар учун 100 та одамнинг кучи бериб кўйилади. Бундай яхшиликлар бу дунёда харом нарсалар емаган, харом ишларни килмаган, Аллоху Расулнинг айтганларини килиб ўтган, нафсини тийган инсонлар учун тайёрлаб кўйилган.

Жаннатга киришда кампирлар ёш кизларга айланадилар. Чоллар йигит бўладилар. Соколлари бўлмайди. Жаннатда хамма одамлар бир хилда 33 ёшда бўладилар. Хеч хам каримайдилар, ўлмайдилар. Доимо ёш ва чиройли бўлиб юраверадилар. Жаннатда бир бозор бўлади. У ерда хеч нима сотилмайди. Аммо хар хил чиройли одамларнинг суратлари бўлади. Ўша ерга бориб, кайси сурат сизга ёкса, ўшани танлайсиз. Сиз ўша суратдаги чиройли одамга айланасиз. Шундай килиб, хамма ўзи хохлаганча чиройли бўлиб колади. 

Жаннатда битта денгизда сув, битта денгизда сут, яна бир денгизда асал, бошка денгизда бошка ичимликлар бўлади. Ана ўша денгизлардан дарёлар  окиб ётади. Дарёлар уйларнинг остидан окиб ўтади. Аммо хеч кимга зарар килмайди. Одамлар уйларидан туриб томоша килиб ўтирадилар. У ерда яна бир дарё бор. У дарёнинг лабида чиройли кизлар бўлади. Улар жуда чиройли овоз билан ашула айтишади. Одамлар келиб уларнинг ашулаларини эшитадилар. Бунака овозни дунёда хали хеч ким эшитмаган. Ўша кизлардан кайси бири кимга ёкиб колса, Аллох уни ўша одамга хадя килади. Унинг ўрнига Аллох ўша захоти яна бошкасини яратиб кўяди. Аллох хар бир киши учун хизмат килсин, деб жаннатда 72 та киз совга килади. Уларнинг иккитаси бу дунёдаги киз-аёллардан, 70 таси жаннат хурларидан бўлади. Жаннатда хотин-кизлар хам мўмин-мусулмонлардан ўзлари хохлаган кишилари билан бирга бўладилар. Уларга хам Аллох жуда кўп яхшиликларни тайёрлаб кўйган. 

Жаннатда бир дарахт бор. Агар унинг тагида от билан юз йил чопсангиз хам сояси тугамайди. Ха, айтгандай, жаннатда канотли учар отлар бўлади. Унга минсангиз, сизни учири-и-иб кетади. Аммо йикитиб юбормайди. Олиб кочиб кетмайди. Каерга десангиз, «хўп» деб, олиб бориб, сизни томоша килдириб юради. 

Бу дунёда кам амал килган, жаннатга хаммадан кейин кириб, энг оз мукофот оладиган одамни айтиб берайми? У одамга жаннатда бериладиган боглар, гулзорлар, шахар ва мамлакатлар хозир биз яшаб турган дунё билан баробар бўлади. Кейин унга шу дунёдан яна 10таси берилади. Ана кўрдингизми? Жанннатдаги энг оз мукофот шунака бўлса, энди роса кўп амал килган одамга бериладиган мукофотни кандай тасаввур килиб бўлади? 

Жаннатнинг шахар ва кўчалари, сарой ва касрлари, ховли ва уйлари олтин-кумушдан, ёкут ва забаржаддан, марварид ва зумраддандир. Ерида чанг ва кирлар йўк. Тупроги ёкимли хид таратадиган заъфарондир.

Хуллас, одамларга нима ёкадиган бўлса, хаммаси жаннатда мухайё килинган. Уларга нима ёкмайдиган бўлса, хаммасини дўзахга олиб кириб кўйилган.

Жаннатдаги энг катта неъмат ва мукофот шуки, хамма мўминлар Аллохни ўз кўзлари билан кўрадилар! У билан юзма-юз туриб саломлашадилар, гаплашадилар. Бу энг улуг бахтдир. Демак, биз жаннатда Аллохни ва Пайгамбаримизни кўрамиз. Аввалда ўтиб кетган мўмин ота-боболаримиз, момо-бувиларимизни хам иншоаллох жаннатда топамиз. У ерда хар бир одам ўзининг яхши кўрган одамлари, дўстлари билан бирга яшайди. Аммо жаннатга етиш учун инсон бу дунёда хак йўлда бўлиши, кийинчилик ва синовларга чиройли сабр кила олиши керак.

Эхе! Гапираман десам, роса гап кўп. Аммо, вакт кам. Болалар, яхшиси ўзинглар тезрок китоб ўкийдиган бўлинглар. Шунда яна кўпгина нарсаларни билиб оласизлар. Энг зарури сизлар жаннатга кирадиган яхши болалар ва яхши кизлар бўлинглар. Илмли, одобли, ибодатли, такволи, мехнатсевар, сабрли ва кўркмас инсонлар бўлиб ўсинглар, хўпми?! Яшанглар!

16 - коида. Биз яшаётган дунё Киёмат куни йўк бўлиб кетади. Шундан сўнг Аллох мўминларни жаннатга киритади. Жаннат бу дунёда Аллохга иймон келтириб, ибодат килган, покиза хаёт кечирган, сабрли, гайратли ва жасур мусулмонлар учун тайёрлаб кўйилган. Мусулмонлар жаннатда абадий рохатда яшайдилар. 

Саволлар:

1. Пайгамбаримиз жаннатни кандай таърифлаганлар? Жаннат хозир каерда? 

2. Жаннатга энг аввал кимлар киради? 

3. Жаннат хакида нималарни биласиз?

4.    Жаннатга кириш учун нима килиш керак?

17 дарс

МУСУЛМОН БОЛА КАНДАЙ БЎЛАДИ?

Хурматли болалар! Биз сизлар билан кўп нарсаларни ўкиб-ўргандик. Билмаганларимизни билиб олдик. Энди бугун охирги дарсимизда яхши бола ва яхши киз канака бўлиши кераклиги хакида сухбат киламиз. Мусулмон бола доим амал килиб юрадиган коидаларни бирма-бир санаб ўтамиз. Сизларга осон бўлиши учун бу коидаларни уч кисмга бўлиб ўрганамиз. 

Биринчи кисм 

1. Мусулмон бола Аллохга ва Расулуллохга иймон келтирган бўлади. Хаммадан кўра кўпрок у икковларини яхши кўради. Улар буюрган амалларни ихлос билан тўлик бажариб, савобини хар куни кўпайтириб боради. Ибодат вакти бўлганда ялковлик килмайди. Яхши ишларга буюрилганда бўйин товламайди. Аллохнинг дунё ва Охиратдаги азобидан кўркиб туради. Гунохларига тавба килади. Ислом кайтарган ишларни хеч хам килмайди. Аллохдан ўзини, ота-онасини, кариндошларини, устозлари ва биродарларини дўзахдан асрашини, жаннатга киритишини сўраб юради. 

2. Мусулмон бола яхши боладир. У ота-онасини яхши кўради. Уларни доимо хурсанд килишга харакат килади. Мабодо билмасдан хафа килиб кўйса, дарров кечирим сўрайди. Иш буюрсалар, «Хўп бўлади!» деб бажаради. Уларнинг дуоларини олади. Бирор иш килаётган бўлсалар, карашиб юборади. Ота-онанинг олдиларида одоб билан туради.   

3. Мусулмон боланинг бадани ва юз-кўллари тоза, кийимлари озода бўлади. У тирнокларини, сочларини кўп ўстириб юбормайди. Хоналарни, ўзининг кўрпа-ёстикларини покиза саклайди. Ечган кийимларини чиройли килиб тахлаб кўяди. Дастрўмолини гижим килиб юбормайди. Китоб-дафтарларини кир килмайди. Уйдаги  ишларни ўзи билиб-билиб килаверади.

4. У ака-укалари, опа-сингилларини хурмат килади. Кариндошларини кўриб келади. Чунки Аллох карин-дошлар билан яхши алокада бўлишга буюрган. Якин-ларидан узулишиб кетган одам жаннатга кирмайди. 

5. Мусулмон бола доимо илм олади. Хар куни китоб ўкийди, дарс килади. Куръон сураларини, зикр-дуоларни ёдлаб боради. Иложи борича телевизорни кам кўради. У мактаб дарсларини яхши ўзлаштиради. Исломий ва дунёвий устозларини каттик хурмат килади. Ўзининг билганларини бошкаларга ўргатади.  

6. Маълумки, хар бир ишнинг ўз одоби, коидаси бор. Мусулмон бола ана ўша одобларнинг хаммасини билиб олади. Юриш-туриш, мехмон кутиш, бошкалар олдида ўзини тутиш, одамлар билан гаплашиш, ўтириш, овкат ейиш, ухлаш ва хоказо ишларда Расулуллох кўрсатган суннатларни ўрганиб, уларга амал килади. 

7. Мусулмон бола ширин сўз бўлади. У устозидан, китоблардан ва одобли инсонлардан чиройли сўзларни гапиришни ўрганиб боради. Укаларига, ўзидан кичкиналарга мулойим, юмшок гапиради. Жахли чикса хам бакириб, жеркиб бермайди. Хеч ким билан жанжаллашмайди. Хеч кимнинг кўнглини огритмайди.

8. Мусулмон бола кўни-кўшниларни хурмат килади. Хаммага биринчи бўлиб салом беради. Касаллар ва кексалардан хол-ахвол сўрайди. Уларга ёрдам килади. Бошкаларнинг илтимосларини ўзининг ишидан аввал бажаришга харакат килади.      

9. Мусулмон бола исрофгарчиликдан сакланади. Ўзининг хам, бошкаларнинг  хам нарсаларини эхтиёт килади. Тахоратда ва бошка ишларда сувни оз-оздан ишлатади. Керак бўлмаётган чирокларни ўчириб юради. Дафтарларни тўлгизмай ташлаб юбормайди. 

Иккинчи кисм

10. Мусулмон бола уят ишларни килмайди. Уят (аврат) ерларини хеч кимга кўрсатмайди. Бошканинг хам авратига карамайди. Ёмон суратлар ва ёмон киноларни кўрмайди. Ёмон болалар билан ўйнамайди. Биронта ўртоги гунох иш килаётган бўлса, (сигарет чекиш, карта ўйнаш, урушиш, сўкишиш каби) уни чиройли сўзлар билан кайтаради. Савобли ишларни килишга кизиктиради.  

11. У хайвонлар ва кушларга, жониворларга шафкатли бўлади. Уларни бекордан-бекорга ўлдирмайди. Уриб-кийнамайди. Дарахтларни синдирмайди, гуллар ва ўсимликларни юлиб-топтамайди. Уларни парвариш килади. Чунки улар Аллохга тасбех айтиб туришади.     

12. Яхши бола бировнинг хакидан эхтиёт бўлади. Хеч кимнинг нарсасини сўрамасдан олмайди. Бошканинг молини берухсат олиш - харом. Ўзининг нарсаси оз бўлса хам яхши бола шунга каноат килади. Одамлардан нарса сўрамасликка харакат килади. 

13. Мусулмон бола сахий бўлади. Аллох берган неъматлардан бошкаларга хам илинади. Хадя, эхсон, садака килиб юришни одат килади. Бахиллик килмайди. Нафси бузук, очкўз бўлмайди. Энг яхши нарсаларни ўзига бўлишини хохлайдиган худбин хам бўлмайди. 

14. У ўзига озгина яхшилик килган одамга хам рахмат айтади. Яхшиликни унутмайди ва уни каттарок килиб кайтаришга интилади. Аммо ўзи кимгадир яхшилик килган бўлса, ундан рахмат кутиб юрмайди. Бу иши учун савоб беришини Аллохдан сўрайди. 

15. У хеч кимга хасад килмайди. Бирор боланинг илми ёки нарсалари уникидан кўпрок, чиройлирок бўлса, унга гайирлиги келмайди. Балки хавас килади. Аллохдан ўзига хам шунака нарсалардан беришини сўрайди. Аллох унга ниманидир бермаган бўлса хафа бўлмайди. Борига шукр килиб юради. Шунда Аллох унга хам Ўз неъматларидан янада кўпрок беради.  

16. Яхши бола бирор инсоннинг яхши иш килаётганини кўрса, дарров унинг айбини топишга харакат килмайди. Аксинча, шу яхши ишдан ўзига фойда бўлмаса хам уни мактаб, дуо килиб кўяди. У бошкаларга фойдаси тегадиган яхши ишлар учун хам хурсанд бўлади. Чунки яхши ишларни Аллох яхши кўради-да. 

17. Яхши бола намозхонларнинг айбларини худди ўзиникидек бекитади. Бир мусулмоннинг камчилигини кўриб колса, уни хеч кимга гапирмайди. Агар иложи бўлса, ўша одамнинг ўзига чиройли килиб тушунтира-ди. Мусулмоннинг хатосини бахона килиб, уни айблаб юриш кофирларга хизмат килиш билан баробардир.    

18. Яхши бола ўзининг биродарларини кадрлайди. Улардан бири билан хафалашиб колса, тезда ярашиб олади. Дўстлари хакида яхши гумонда бўлади. Турли бахоналарни килиб, улардан алокани узмайди. Агар ўзи хатога йўл кўйган бўлса, айбини тан олиб, дархол кечирим сўрайди. Ўз биродаридан алокасини узиб юборган одам илмли бўлса хам яхши одам бўлолмайди.  

19. Мусулмон бола сал каттарок биродардан ўзига нисбатан бирор хато ўтганини кўрса, ёшини хурмат килиб, унга каттик сўз айтмайди. Унинг олдида ўзини камтар ва одобли тутади. Оркасидан гапирмайди.

20. Яхши боланинг чехраси очик бўлади. Аччиги келганда афтини бужмайтириб, лабини чўччайтириб олмайди. Ковогини солиб юрмайди. Унинг хаётида бирор нохуш иш содир бўлиб колса, у Аллохнинг такдиридан бўлади. Хўмрайиб олиш эса такдирдан норози бўлиш, Аллохга ва одамларга зарда килишга ўхшайди. Бунака сифатли одамни Аллох яхши кўрмайди. Мусулмон бола одамларга ним табассум билан чиройли муомала килади. У хеч качон ух (уф) тортмайди. Хар кандай холатда хам Аллохга хамд айтиб юради. 

Учинчи кисм

21. Мусулмон болага ота-онаси, устози, биродарлари ёки ёши катталар насихат килишса, жим туриб эшитади. Гап кайтармайди. Балки уларга рахмат айтади. Кайсарлик килиб ўз билганида туриб олмайди. Мутакаббир кимса эса насихатни ёктирмайди.

22. Мусулмон бола диний ва дунёвий ишларини катталар билан маслахатлашмасдан килмайди. У ота-онасига, узтозларига, бошликларига итоатда бўлади. Чунки бебошлик ва итоатсизлик мусулмонларнинг ишларига зарар еткизади.   

23. Яхши бола мактанчок бўлмайди. У хаммадан кўра кўпрок нарсани ўкиган, билган бўлса хам ўзини хали жуда оз нарса биламан, деб хисоблаб юради. Баъзи одам ўзича: «Мен кўп нарса ўкиганман, кўп нарсани биламан, мен бошкалардан устунрокман», деб ўйлайди. Доимо ўзини кўрсатгиси келиб туради. У мутакаббир ва акли кам одамдир. 

24. Яхши бола бировларни масхара килмайди. Тилини чикариб, лабини буриб, кўзини кисиб ёки кўли билан ишоралар килиб, одамларни камситмайди. Хеч кимнинг устидан кулмайди. Бошкалардан ўзини катта тутмайди. Кўчаларда кеккайиб юрмайди.

25. Яхши бола хамма Ахли сунна мусулмонларни яхши инсонлар, деб хисоблайди. Ўзининг устозидан бошка устозда ўкиётган болаларни хам биродар деб билади. Одамларнинг тинч-тотув хаёт кечиришларини хохлайди. Бошкача фикрли инсонлар билан хам муроса килиб, чиройли гаплаша оладиган бўлади. Бефойда тортишувлардан узок юради. Хеч кимга зулм килмайди. У хатто кофир одамнинг зулмга учраганини кўрса хам унга ёрдам беради. 

26. Мусулмон бола чидамли бўлади. Машаккатни сабр, ибодат, дуо ва мехнат билан енгади. Баъзиларга ўхшаб жиззаки, инжик, кўркок, бесабр бўлмайди. Кийинчилик келишига дўстларидан бири сабабчи бўлган бўлса хам уни айблашга бошламайди. Дўстни айблаш уятсизликдир. Мусулмонлар бир-бирларининг хатоларини кечирадилар. Бесабр, иймони заиф одам эса ўзини оклаш учун бошкаларни коралаб юради.  

27. Мусулмон бола тилига эхтиёт бўлади. Ўзининг ва мусулмонларнинг сирларини саклайди. Бошканинг сирини билишга уринмайди. Биров хат ёзаётган бўлса, уни ўкиб турмайди. Ота-онаси ва устозлари «гапирмагин», деган гапларни хеч кимга гапирмайди. Баъзи болаларнинг эса огизлари бўш бўлади. Ўйламасдан гапириб, ўзларига хам, бошкаларга хам зарар етказадилар. (Мусулмон бола рост гапиради. Аммо душмандан сакланиш учун ёлгон гапириш мумкин).    

28. Мусулмон бола довюрак бўлади. Кофир, мунофик ва фосиклардан кўркмайди. Факат Аллохдан кўркади. Аллохнинг дўстларини дўст, душманларини душман, деб билади. Душманларнинг хийла ва зарарларидан эхтиёт бўлади. Иложи бўлса, улар билан муроса килади. Динга зарар етказаётган бўлсалар, уларга карши курашади. Ислом ва иймонни тили, моли ва бор кучи билан, керак бўлса жони билан химоя килади.

29. У хамма сохада: иймон, илм, ибодат ва аклда кучли бўлади. Ўзбек, араб ва чет тилларини пухта билишга интилади. Компьютерда ишлашни билади. Бадан тарбия билан шугулланиб, жисмонан кучайиб боради. Сувда сузиш, отда чопиш, ўк отиш ва кураш тушишни ўрганади. Баъзида футбол ўйнаб туради. 

30. Мусулмон бола Исломни халк ўртасида таркатишга ўз хиссасини кўшади. Исломнинг бир кисмига эмас, хаммасига амал килади. Чунки, бизнинг дунё ва Охиратдаги саодатимиз Ислом динимизга богликдир. Качон Ислом дини кучли, азиз ва мукаммал бўлса, биз хам ўшанда кучли ва азиз бўламиз.

Мана, азиз болажонлар, шу билан китобчамиз нихоясига етди. Сизларнинг хаммангизга бахт-саодат ёр бўлсин. Илмига амал киладиган яхши инсонлар бўлиб етишинглар.  Бу дунёда бахтли хаёт кечириб, Охиратда жаннатга кириш сизларга хам бизга хам насиб бўлсин.

